
Sazetak: Bosna i Hercegovina i zemlje Jugoisto¢ne Evrope u posljednjih deset godina
nisu vodile racionalnu ekonomsku politiku. Glavni fokus ekonomske politike mora da
bude domaca privreda i to prije svega realni sektor industrije jer ona stvara sredstva za
rast 1 razvoj privrede 1 povecava BDP, a time stvara i1 materijalnu osnovu za otvaranje
novih radnih mjesta. Sve je to dovelo do pada BDP-a, pojave velikih deficita u
budzetima $to se negativno odrazilo na velika zaduzenja skoro svih drzava Jugoisto¢ne
Evrope.

Razvoj preduzetniStva 1 stvaranje uslova za brzi rast malih 1 srednjih preduzeca
predstavlja prvi 1 najvazniji oslonac u stvaranju radnih mjesta. To mora biti sistemski
uklopljeno u poboljSanje politicke, poslovne 1 investicione klime, fizicke 1 socijalne
infrastrukture 1 politickih institucija, transfera tehnologija i njithovu dogradnju kroz
komercijalne inovacije proizvoda 1 proizvodnih procesa naroCito unutar klasterskih
inicijativa, diverzifikaciju finansijskih Sema 1 instrumenata te specificno kroz ruralnu
zaposlenost.

Kljuéne rije€i: regionalna saradnja, makroekonomski izazovi, ekonomske aktivnosti,
zaposljavanje, strategija, klasteri, odrZivi razvoj

MODERN ECONOMIC TRENDS OF SOUTHEASTERN EUROPE
COUNTRIES WITH SPECIAL REVIEW ON BOSNIA AND HERZEGOWINA
(Keynote paper)

Abstract: Bosnia and Herzegovina and the countries of Southeastern Europe in the last
decade have not led a rational economic policy. The main focus of economic policy
must be the domestic economy and above all the real sector of the industry because it
generates funds for the growth and development of the economy and increase GDP, and
therefore creates the material basis for the creation of new jobs. All this led to a fall in

GDP, the appearance of large deficits in the budgets that reflected negatively on the
large debts of almost all countries of Southeastern Europe.

Enterprise development and the creation of conditions for the rapid growth of small and
medium enterprises is the first and most important support in creating jobs. It must be
systematically incorporated in the improvement of political, business and investment
climate, physical and social infrastructure and political institutions, technology transfer
and its extension through commercial product innovation and manufacturing processes
particularly within the cluster initiatives, diversified financial schemes and instruments,
specifically through rural employment.

Keywords: regional cooperation, macroeconomic challenges, economic activity,
employment, strategy, clusters and sustainable development

1. UvVOD

U savremenom svijetu medunarodni 1 medudrZavni ekonomski odnosi postali su glavni
faktor uoblicavanja i ograni¢avanja aktivnosti pojedinaca i drzava. Privrede su sve
manje nacionalne, a sve viSe globalne, autonomne politike su sve manje djelotvorne,
suocene sa globalnim tokovima kapitala, ljudi, tehnologija, znanja.

Svijet koji je nekada bio sistem razmjene suverenih nacionalnih drZzava danas postaje
globalni 1 transnacionalni sistem proizvodnje utemeljen na medunarodnoj podjeli rada u
uslovima neograni¢ene mobilnosti kapitala 1 ljudi. Sve je dovelo do povecanja jaza
izmedu:

a) drZave kao teritorijalne jedinice 1

b) drzave kao ekonomske jedinice.

U razvijenom svijetu prisutna je dvolicnost multinacionalnih kompanija koje su
istovremeno okrenute ka medunarodnoj proizvodnji 1 ka nacionalnim interesima,;

Domen u kome je globalizacija danas najdalje otiSla 1 razotkrila opadaju¢i i suzeni
domen drzavnog suvereniteta su medunarodne finansije.

Finansije su centralni mehanizam koji zdruzuje ove diverzifikovane trziSne procese u
jedinstvenu mrezu - strukturu u kojoj se ustanovljuju relativne cijene svih dobara,
usluga 1 kapitala. Danas se ova mreza integriSe ne na osnovama nacionalnih finansijskih
sistema, ve¢ posredstvom medunarodnih finansijskih trzista.

U takvim okolnostima nacionalna makroekonomska politika upravlja se kriterijjumima
globalnih finansijskih trZista, u prvom redu, kriterijjumom monetarne stabilnosti kamata
1 deviznog kursa, dok su performanse u realnom sektoru izvedene iz njih. Za malu

zemlju kao Sto je Bosna 1 Hercegovina 1 ve¢ina zemalja Jugoisto¢ne Evrope to znaci
trazenje niSe u medunarodnoj podjeli rada koja ¢e joj osigurati prosperitet.

Ambijent u kome se odvijaju aktivnosti drZzave utiCu jedna na drugu i u ovim
multifunkcionalnim procesima Sto ih danas karakteriSe:

a) trziSe rada ostaje nacionalno;

b) trziSte roba 1 usluga postaje regionalno;

c) trziSte kapitala globalno.
Veliki obim trgovine 1 internacionalizacija proizvodnje mijenjaju:

a) strukturu nacionalnih privreda;

b) odnose meduzavisnosti tih struktura;

c) vezanost nacionalnih privreda za korporativni menadzment.

Sve to utiCe 1 na planiranje procesa razvoja zemalja Jugoistocne Evrope koje danas
karakteriSu viSedimenzionalni izazovi:

e Proces razvoja se odvija u okolnostima povefane medunarodne ekonomske
turbulencije, prouzrokovane globalnom ekonomskom krizom, koja zbog
medunarodne ovisnosti nacionalnih ekonomija wutiCe 1 na povecanu
nepredvidivost srednjoro¢nih makroekonomskih projekcija.

e FEkonomija zemalja Jugoistocne Evrope (Zapadnog Balkana) je u procesu
jaCanja integrativnih tokova roba, usluga, kapitala, informacija 1 mobilnosti
radne snage na internom 1 eksternom trziStu, s ¢ime jaca izlozenost uticaju 1
konkurenciji okruZenja.

e FEkonomsko okruzenje karakteriSe turbulencije na svjetskim trziStima hrane,
energenata 1 potraznje za metalima.

2. REGIONALNA SARADNJA ZEMALJA ZAPADNOG BALKANA KAO
PREDUSLOV NAPRETKA

Kljuéni zadaci drzava Zapadnog Balkana odnose se na razvijanje regionalne saradnje.
Danas se to postize preko CEFTA-¢' ili odgovaraju¢ih zajedni¢kih komisija u sklopu
politickih, ekonomskih, trgovinskih, kulturnih 1 zdravstvenih podrucja u okviru
CEFTA-e ili drugih oblika.

Medu trgovinskim tokovima kao 1 u mnogim drugim druStveno-privrednim
parametrima, postoji mnostvo sli¢nosti 1 razlika medu zemljama Zapadnog Balkana. U
prvom redu sli¢nosti su veoma mali robni izvoz — u apsolutnom u odnosu na BDP ili u
relativnom odnosu prema uvozu. Primjerice, Crna Gora u prvih Sest mjeseci ove godine

' CEFTA — Centralnoevropski sporazum o slobodnoj trgovini

imala je pet do Sest puta veci izvoz od uvoza. Medutim, veliki su spoljnotrgovinski
deficiti koji su finansirani iz raznih izvora: doznakama, zajmovima, ino-kreditima i
donacijama. Svjetska ekonomska kriza takoder je znatno otezala mogucénost vece
drzavne saradnje. U usporednom korelacijskom odnosu dvaju varijabili, vrijednost
izvoza kod svih zemalja Zapadnog Balkana je relativno mala, dok je vrijednost uvoza
znacajno veca. No, nije sve konstantno. Deficit je usljed smanjenog priliva deviza za
finansiranje smanjen sa 33,4 milijarde € u 2008. na 23,8 milijardi € u 2009. godini. U
2010. godini doslo je do daljeg blagog pada robnog deficita pri znatno vecoj stopi rasta
izvoza od rasta uvoza (procjenjuje se da ¢e spoljnotrgovinski deficit iznositi oko 21,1
milijardu €). Udio sedam zemalja Zapadnog Balkana, iznosi uglavnom oko 0,16%
globalnog izvoza u periodu 2005.-2010.

Imajuc¢i na umu osnovne pokazatelje vezano za BDP, na bazi podataka koje publiciraju
mjerodavne medunarodne institucije, Svjetski ekonomski forum 1 Evropska banka za
obnovu 1 razvoj (EBRD), proizlazi nedvosmislen zakljucak kako je privredni rast (BDP-
GDP) svih zemalja Zapadnog Balkana u posljednjem desetlje¢u proSlog 1 prvom
desetljecu 21. stolje¢a bio neuspjesan. Jedino, relativno uspjesna, bila je samo Albanija 1
to zbog niZe osnove razvoja.

Najvazniji trgovinski pokazatelj predstavlja nacin kako destimulirati uvoz i1 povecati
izvoz zemalja Zapadnog Balkana, te to treba biti jedna od najvaznijih spoljno
trgovinskih drZzavnih mjera i politika ekonomija ovisnih o uvozu. lako u zadnjem
desetlje¢u izvoz ima vecu progresiju rasta od uvoza, ipak kod pojedinih zemalja
Zapadnog Balkana uvoz je 2-5 puta vec¢i od izvoza. Kumulativni rast robnog izvoza
iznosio je 57%, a uvoza 26% u drugoj polovini prvog desetljeca ovog stoljeca, dok je
prosjecna diskretna stopa rasta izvoza iznosila 9,5%, a stopa ukupnog uvoza iznosila
4,7%. Pokrivenost uvoza izvozom izuzetno je niska, u prosjeku samo 23,3%. Situacija
je jo§ losija kod Kosova 1 iznosi oko 10%. Srbija u periodu 2005.-2010. godinu ima
pokrivenost izvozom 50,7%, Hrvatska 49,7%, Makedonija 60,7%, BIH 43,4%, te
Albanija 26,8%. Prosjecna pokrivenost za svih 7 zemalja u promatranih 6 godina iznosi
45,9%, ali je blago rastuca od 2008. godine.

U odnosu na ostatak svijeta sve zemlje Zapadnog Balkana zbirno ili prosje¢no
promatrano imaju velike trgovinske deficite. Izvoz u ostale zemlje Zapadnog Balkana
¢ini uglavnom oko 26%-30% ukupnog izvoza, dok je relativna vaZnost zbirnog ili
prosjecnog uvoza iz ostalih zemalja Zapadnog Balkana znatno skromnija (oko 15%). U
razdoblju od 2005.-2010. godine prosje¢na diskretna stopa rasta ukupnog izvoza
iznosila je 9,4% (kumulativno 56%), a ukupnog uvoza Zapadnog Balkana 5,9%
(kumulativno 33%), S§to je neSto brZe od rasta ukupnog robnog uvoza istih zemalja.
Posmatrano u apsolutnim iznosima najveci izvoz ima Srbija te je prestigla Hrvatsku.
Bosna i1 Hercegovina je na tre¢em mjestu, no pozitivno je Sto se priblizava hrvatskom
izvozu 1 ima najbolju, odnosno drugu izvoznu progresiju iza Albanije. Medutim,

Makedonija, Albanija, Crna Gora i Kosovo daleko zaostaju s obzirom na ostvareni
1zvozni obim.

Obzirom na blagi pad uvoza BiH iz zemalja Zapadnog Balkanog u 2008. godini 1 u
narednim godinama uvoz izvan zemalja Zapadnog Balkana jako je nizak ili 8 puta manji
od uvoza iz zemalja Zapadnog Balkana. Prema statistici spoljne trgovine Kosova
situacija je drukcija 1 podaci se ne slazu. U uvozu Kosova za 2010., uvoz iz EU i drugih
Evropskih zemalja je preko 38% ili Sire oko 45-50 %. Sto ukazuje da Kosovo nije na
prvom mjestu, ve¢ BiH, a zatim Srbija, Hrvatska,dok je Kosovo na Cetvrtom mjestu.
Zatim slijede Makedonija, Crna Gora i Albanija. Ukupni uvoz Kosova u 2010. godini
po zemljama iznosi 38,3% od EU, te 37% od zemalja Zapadnog Balkana. Od svih
zemalja Zapadnog Balkana, u uvozu Kosova za 2010. godinu Makedonija 1 Srbija
ucestvuju sa 27 %, BiH 3,8%, Albanija 3,2%, Hrvatska 2,7%, te Crna Gora 0,5%, Sto
sveukupno iznosi 37%

Velike deficite tekuceg racuna platnog bilansa zemlje Zapadnog Balkana su privremeno
rjeSavale poznatim klasi¢nim metodom, prodajom imovine stranim osobama, ali, zatim
novim modelima, takozvani grinfild®, braunfild® i port folio* investicijama, koji su bili
dosta primjenjivi i uspjesni u zemljama Centralne Europe, a Cesto 1 vrlo visokim novim
zaduzivanjima u inostranstvu, pa je ve¢ina njih postala visoko zaduzena 1 veoma ovisna
o stranom kapitalu. Ukoliko se uzme u obzir razmjena, odnosno izvoz usluga, prednost
Hrvatske je daleko veca, budu¢i da podaci ukazuju da je u 2010. godini ostvarila izvoz
usluga od ¢ak 8,4 milijardi eura (uvoz je iznosio 2,7 mlrd. eura). Relativni znacaj znatno
su poboljSavale 1 druge zemlje, tako je kod Crne Gore izvoz usluga iznosio 0,7 milijardi
eura, a uvoz 0,3 mlrd eura. BIH ima izvoz usluga oko 1,9 miljjardi, a uvoz je u 2010.
godini iznosio gotovo 0,9 milijardi eura. Srbija, kao 1 preostale zemlje Zapadnog
Balkana ima relativno skromnu razmjenu usluga, tako da su iznosi izvoza oko 2,6
milijardi 1 uvoza 2,6 milijardi eura u 2010. godini gotovo podjednaki.

3. TEKUCE EKONOMSKE AKTIVNOSTI

U proteklih nekoliko godina industrijska proizvodnja u BiH biljezila je pozitivne
rezultate s godiSnjim stopama rasta 1 do 10%. No, globalna ekonomska kriza se
negativno odrazila i na BiH privredu, $to je rezutovalo godi$njim padom proizvodnje od
3,3% u 2009. u odnosu na 2008. te da je slabljenje preradivacke industrije od 4,5%
odredilo kretanje ukupne industrijske proizvodnje u BiH u 2009.

? Jedna od vrsta investicija, za koju je znadajno da se poslovi poéinju posve od poéetka, bez prethodne
investicije poslovnih prostora i radnika

* Bivéi industrijski kompleks, stare zapustene fabrike, Zeljeznicke stanice, luke itd.

* Kupovina hartija od vrijednosti od strane nerezidenta radi investiranja kapitala, bez namjere da se time
utice na poslovnu politiku preduzeca.

Negativna kretanja u BiH ekonomiji dovela su do toga da domaci proizvodaci otpuste
odreden broj zaposlenih. U 2009. je po prvi put u posljednjih pet godina zabiljezeno
smanjenje broja zaposlenih BiH. Prema podacima Agencije za statistiku BiH, prosjean
broj zvani¢no zaposlenih u BiH u 2009. je bio 691,8 hiljada, Sto je smanjenje za 0,4%
nego godinu dana ranije.

Istovremeno se prosjeCan broj registrovanih nezaposlenih povecao za 1%, Sto
predstavlja 497,6 hiljada lica. Stopa administrativne nezaposlenosti je izrazito visoka 1
iznosila je 41,8% u 2009, dok je po Anketi o radnoj snazi (ARS) realna stopa
nezaposlenosti u BiH iznosila 24,1%.

Ima 1 pozitivnih primjera. UdruZenje proizvodaca namjeStaja u BiH urucilo je premijeru
Federacije BiH dokument "akcione mjere" sa 10 glavnih mjera Cije provodenje bi
dovelo do otvaranja novih 10 000 radnih mjesta u drvoindustriji.

Period 2012 — 2014. bi trebao obiljeziti povratak bh. ekonomije na raniji trend realnog
rasta sa stopama iznad 5%.

U periodu 2012 — 2014. moze se o€ekivati snaZan rast industrijske proizvodnje u BiH.
Ocekuje se intenziviranje radova na izgradnji 1 pocetak proizvodnje u nekim
energetskim postrojenjima (termoelektrane 1 hidroelektrane), koji ¢e poboljSati ukupni
elektro-energetski bilans BiH za 25%. Ocekivati je da BiH postane regionalni lider u
izvozu elektriéne energije u navedenom periodu. Prema projekcijama DEP-a°, u periodu
2012 — 2014. ocekuje se povecanje izvoza elektricne energije s godiSnjim stopama rasta
od preko 20%. Ako se ovome doda finalizacija integralne proizvodnje u metalnoj
industriji, za oCekivati je da bi se godiSnja stopa rasta indeksa industrijske proizvodnje
mogla kretati 107 — 109.

4. AKTUELNA SITUACIJA U BIH

S obzirom na relativno nizak nivo dohotka po glavi stanovnika, stopa ekonomskog rasta
niza od 7% godiSnje se za bh. ekonomiju moze smatrati skromnom za cilj dostizanja
barem najnize razvijenih EU ¢lanica u doglednoj buduénosti. No, sasvim suprotno, rast
bh. industrije je poc¢eo s naglim usporavanjem rasta u 2007. vuku¢i na dolje stopu rasta
cijele ekonomije.

° DEP — Direkcija za ekonomsko planiranje vije¢a ministara BiH

Osnovna inflacija, koja iznosi oko 3 % godiSnje, ve¢ je viSe godina pod ¢vrstom
kontrolom.

Glavni makroekonomski izazovi koji u narednom srednjoro¢ju stoje pred BiH su
fiskalne 1 spoljnoekonomske prirode. Oni se svode na:

e visok nivo javne potrosnje

e visok deficit budZeta

e visok javni dug te

e visok deficit tekuceg bilansa.

BiH spada u skupinu tranzicijskih zemalja s relativno najve¢im nivoom javne potrosnje
(pored Madarske, Bjelorusije, Hrvatske, Crna Gore, Ukrajine i Srbije). Uprkos relativno
visokom ucesc¢u javne potrosnje u BDP-u, koji se kre¢e preko 40 % u Republici Srpskoj
1 preko 50 % u FBiH, biljezi se — 1 tokom globalne ekonomske krize, tj. u 2007. 1 2008.
— snazan rast javnih rashoda, prvenstveno u dijelu koji se odnosi na naknade
zaposlenika 1 socijalne transfere.

Deficit tekuceg budzeta se, u procentu BDP-a, krece u rasponu od 15.5% (2004.) do 6.3
% (2009.). Zbog globalne ekonomske krize, koja je dovela do suzavanja trgovinskih 1
ostalih ekonomskih tokova, u narednom periodu ocekuje se osciliranje deficita na nivou
od 10% BDP-a ako se ne preduzmu snazne mjere ekonomske politike.

Deficit tekuceg bilansa je izazvan velikim trgovinskim deficitima. Trgovinske deficite
ostvaruju i ostale evropske tranzicijske ekonomije, izuzev Ceske Republike od 2005, no
ono S$to predstavlja izazov u slucaju BiH je veli¢ina deficita, koji se smanjio i to zbog
globalne ekonomske krize.

Kao poseban strateski cilj istiCe se zaposljavanje jer trziSte rada i zapoSljavanje u BiH se
suocCava s brojnim izazovima.

Sporo otvaranje radnih mjesta 1 uopste niska traZnja radne snage klju¢ni je problem
nezaposlenosti u BiH. Ne postoji proces kreiranja radnih mjesta koji moZe apsorbovati
priliv radne snage na trziSte rada.

BiH u poredenju sa zemljama u okolini, posebno sa zemljama ¢lanicama EU, ima, uz
Makedoniju, najnizu stopu zaposlenosti radne snage. Od ukupnog broja nezaposlenih
86.6 % su dugoro¢no nezaposleni, tj. oni nezaposleni preko godinu dana. Polovina
nezaposlenih (50.3%) je nezaposlena preko pet godina. Aktivne mjere zaposljavanje se
ne sprovode sistematski 1 u dovoljnom obimu.

Sektor poljoprivrede zauzima po tradiciji vazno mjesto imaju¢i u vidu geografski
polozaj zemlje 1 raspoloZivost prirodnih resursa. BiH ima niz povoljnosti za razvoj
poljoprivredne proizvodnje 1 ruralnih podrucja.

Razvoj poljoprivrede na bazi koriStenja prirodnith kompetitivnih prednosti te
modernizacija poljoprivredne proizvodnje radi povecanje njene efikasnosti,
konkurentnosti 1 koncepta odrzivog razvoja ruralnog podru¢ja su pravci buduceg
razvoja sektora, $to je u skladu s EU politikama poljoprivrede.

Razvoj poljoprivrede u narednom periodu treba usmjeriti na: povecanje obima
poljoprivredne proizvodnje 1 jedini¢nih prinosa uz viSi stepen specijalizacije 1
modernizacije poljoprivredne proizvodnje te bolje 1 potpunije koriStenje raspolozivih
prirodnih resursa za poljoprivrednu proizvodnju.

Za realizaciju svih ovih aktivnosti neophodno je razviti transport 1 komunikacije koji,
pored opste drustvene funkcije, povezuje medusobno proizvodace, te njih zajedno s
potroSacima proizvedenih roba i usluga.

Ve¢ sada se radi na koridor Vc ¢ime se uz postepeno ukidanje granica olakSava
komunikacija izmedu zemalja u centralnoj Evropi sa Sredozemljem, a time ¢e se
olaksati razvoj trgovinskih odnosa izmedu zemalja Jugoistocne Evrope.

Transportna infrastruktura je, uopsteno promatrano, vazna za konkurentnost preduzeca i
zemlje jer utiCe na geografsku lokaciju ekonomskih aktivnosti 1 na smanjenje znacaja
udaljenosti pojedinih geografskih prostora.

5. KLJUCNI IZAZOVI U POBOLJSANJU ZAPOSLENOSTI

BiH treba — prema kalkulacijama zasnovanim na anketama radne snage za 2009. —
stvoriti preko 0.6 miliona radnih mjesta, pored postoje¢ih 0.9 miliona, da bi sustigla
Maltu, zemlju ¢lanicu EU s najniZom stopom ukupne zaposlenosti. Da bi BiH stigla
stopu zaposlenosti Danske, zemlju ¢lanicu EU s najviSom stopom zaposlenosti, trebala
povecati zaposlenost za 2.3 puta, a da bi imala zaposlenost barem kao Malta, treba
potpuno eliminisati postoje¢u nezaposlenost — 1 pored toga znatno smanjiti broj
neaktivnih lica (koji iznosi 1,5 miliona) njithovim uklju€ivanjem u radnu snagu,
prvenstveno u zaposlena lica.

Iskustva evropskih zemalja pokazuju da je nezamjenjiv put k modernom drustvu put
odrzivog razvoja 1 stvaranja novih radnih mjesta kojeg karakterisu:

a) preduzetniStvo koje se ogleda u stvaranju Sto veceg broja MSP-ova 1 u
prestruktuisanju postojecih radi uklju¢ivanja Sto veceg broja ljudi kako bi mogli
aktivno uticati na svoju sudbinu, i

b) novi pristup regionalnom 1 lokalnom razvoju koji se prije svega oslanja na
vlastite snage.

Kao prvi prioritet isti¢e se razvoj malih 1 srednjih preduzec¢a i otvaranje novih radnih
mjesta uz poboljSanje uslova za razvoj MSP-ova. Najveci broj MSP-ova poslovanje
bazira na sopstvenim sredstvima preduzetnika, odnosno osnivaca, koja najeSce nisu
dovoljna da se osigura intenzivniji razvoj ovih preduzeca. Radi daljeg razvoja MSP-ova
neophodni su povoljni finansijski podsticaji. Podsticaji su takoder neophodni za podrsku
posebnim programima: za mlade, Zene, ruralno 1 socijalno preduzetnistvo.

Odrzivi razvoj kao jedan od ciljeva Strategije razvoja BiH odnosi se na razvoj okolisa 1
okolinske infrastrukture, energije 1 obnovljivih izvora energije, transportnu
infrastrukturu 1 telekomunikacije te razvoj poljoprivrede i ruralnih podrucja s ciljem
diverzifikacije ekonomskih aktivnosti, a posebno povecanja samoopskrbe BiH zdravom
hranom.

U okviru odrzivog razvoja aktuelna situacija je u oblasti energije jer BiH ima
kompetitivnu prednost u oblasti energetike, posebno u oblasti hidroenergije. Energetika
moze znatno doprinijeti njenom ekonomskom razvoju. Po svojim moguénostima, BiH
moze biti regionalni lider u oblasti energije 1 znacajan izvoznik energije.

Kao jedan od projekata za buducnost je izgradnja bloka 7 predvidenog za rad u
kogeneraciji Elektroprivreda BiH ¢e dobiti proizvodni kapacitet velike energetske
efikasnosti 1 zamjenu za postojece blokove u TE "Tuzla", koji izlaze iz pogona.

Blok 7 se projektuje u skladu sa savremenim tehnologijama (BAT) koje osiguravaju da
emisija svih polutanata bude ispod dozvoljenith grani¢nih vrijednosti 1 zahtjeva
legislative EU 1 BiH. Ukupna investicija ¢e iznositi cca 1,7 mlrd KM

Od evropskih zemalja jedino Albanija 1 Moldavija troSe manje elektricne energije po
glavi stanovnika od BiH. Sto se ti¢e energetske intenzivnosti bruto domadeg proizvoda
(koli¢ina energije za proizvodnju jedinica bruto domaceg proizvoda) jedino Moldavija 1
Ukrajina troSe vise energije za proizvodnju jedinice bruto domaceg proizvoda.

6. REFORME POSLOVNOG OKRUZENJA SU NEOPHODNE

Svjetska banka nedavno je objavila rezultate izvjeStaja "Doing Business" za 2014., u
kojem se BiH nalazi na 131. mjestu od ukupno 189 zemalja — tek nesto iznad Ugande, a
ispod Bangladesa.

Ono $to joS viSe obeshrabruje jeste to da je BiH rangirana na najnizem mjestu od svih
zemalja regiona zapadnog Balkana.

Pozicija BiH u okviru izvjestaja "Doing Business" veoma je loSa, a mali broj reformi
manjeg obima koje su provedene posljednjih nekoliko godina doveo je do toga da je
poslovno okruzenje u zemlji tek marginalno povoljnije nego Sto je bilo.

To je razoCaravajuce. Nedostatak politicke volje 1 postojeca politicka pat-pozicija, u
jednom ili drugom obliku, ono su od ¢ega je BiH patila posljednjih nekoliko godina. Ta
stanja koja se uporno ponavljaju ne mogu se vise smatrati prihvatljivim izgovorima.

Budu¢i da gusi sposobnosti preduzeca da se razvijaju 1 da efikasno rade, tekuca
politicka pat-pozicija uzima svoj danak, izmedu ostalog 1 od sektora preduzetniStva —
sektora koji predstavlja veoma vaznu pokretacku snagu za rast 1 (jo§ vaznije) stvaranje
radnih mjesta.

Bosna 1 Hercegovina ima odredene snazne faktore koji rade u njenu korist: dobro
obrazovanu radnu snagu, blizinu najvece svjetske ekonomske zone 1 povoljne
makroekonomske uslove.

No, ako poslovno okruZenje u zemlji nastavi stagnirati, mnoge druge, u vecoj mjeri
motivirane zemlje s juzne 1 isto¢ne hemisfere ¢e prestici BiH.

Sre¢om postoje znaci koji ulijevaju nadu. Ove godine obje entitetske vlade ulozile su
napore 1 uradile dobar posao pokusavaju¢i unaprijediti investicijsko okruzenje 1 smanjiti
teret koji snose preduzeCa kroz modernizaciju 1 pojednostavljivanje zakona o
inspekcijama i zakona o preduzeéima, kao 1 reformu registracije preduzeca.

Ove reforme kreiraju 1 vode 1 Federacija BiH 1 Republika Srpska. Iako trenutno u BiH u
cjelini postoji problem premalog broja reformi, te reforme, ipak, predstavljaju vaznu
polaziS$nu tacku za olakSavanja poslovanja preduzec¢ima.

Ovim reformama postize se bolja koordinacija izmedu entiteta i takoder se pomaze
uskladivanju bh. propisa sa EU, §to ¢e omoguciti izvoznicima da se nadmecu na trzZistu
Evropske unije.

U ovoj godini za bh. ekonomiju prognozira se rast bruto domaceg proizvoda (BDP) od
0,1%. Skoromne stope ekonomskog rasta kao i1 njihove prognoze za narednu godinu
ukazuju na nedovoljno brz oporavak privrede BiH.

Prognoze EBRD-a° za 2014. godinu kazu da ée nasa zemlja zabiljeziti ekonomski rast
od 1,8% te je vidljivo da BiH ostaje sa stabilnim, ali minimalnim rastom. Ipak, u

% EBRD — Evropska banka za obnovu i razvoj

izvjeStaju je navedeno da bh. vlasti pokazuju opredjeljenje za dogovorene ciljeve u
okviru stand-by aranzmana sa MMF-om.

Ekonomski stru¢njaci upozoravaju da mozemo krenuti dalje tek kada se politicke elite
sloze da politicki stabiliziraju situaciju u BiH, §to bi rezultiralo usaglaSenom
ekonomskom politikom na cijelom prostoru nase drzave.

Nije presudan medunarodni faktor va¢ mi sami. Zasto niko ne postavi pitanje koliko je
vagona ostalo neobranog voca 1 povréa koje se moglo koristiti za ishranu i proizvodne
svrhe? Nikakav EBRD nam to nije branio niti svjetska zajednica. To je rezulatat naSe
neorganiziranosti.

7. STRATEGIJA RAZVOJA BOSNE I HERCEGOVINE

Bosna i1 Hercegovina je na svom ekonomskom putu privrzena integrisanju u Evropsku
uniju, koja svoju ekonomiju zasniva na znanju 1 koja se nastoji staviti u srediSte
globalizovanog svijeta, ne ostajuci izvan.

Strategija razvoja BiH se zasniva na neophodnosti ekonomski efikasnog, okolinski
odrzivog 1 socijalno pravednog razvoja u interesu sadasnjih i buduc¢ih generacija.
Odrzivi razvoj je ideja vodilja za 21. vijek. U srediStu koncenzusa je uvazavanje triju
dimenzija: okolinske, ekonomske i socijalne, koje se moraju posmatrati s jednakim
uvazavanjem u sklopu lokalnih, regionalnih i1 nacionalnih strategija odrzivog razvoja
kao 1 medunarodnih sporazuma postignutih u okviru globalnog upravljanja radi
postizanja odrzivog razvoja.

Pri tome, politika ekonomskog razvoja BiH zasniva se 1 na stvaranju konkurentne
ekonomije usmjerene k vecem zaposljavanju, prateci pri tome principe odrzivog i
makroekonomski stabilnog razvoja uz vecu socijalnu pravicnost.

BiH se na osnovu svojih ¢vrstih politickih opredjeljenja zeli pridruziti Evropskoj uniji
(EU). Stoga razvojnim politikama nastoji Sto viSe poboljSati konkurentnost svoje
ekonomije. Time nastoji ispuniti ekonomske uslove za postajanje ¢lanom EU drustva.

Kod osnazivanja makrostabilnosti ekonomije kao podciljevi su utvrdeni: poboljSanje
funkcionisanja vanjskog sektora, unapredenje javnih finansija i finansijskih trzista.

Kod cilja povecanja konkurentnosti kao podciljevi su utvrdeni: razvoj klasterskih

inicijativa, poboljSanje kompetencija ljudskih resursa, razvoj naucno-tehnoloske i
poslovne infrastrukture te uspostavljanje jedinstvenog ekonomskog prostora.

Kod odrZivog razvoja podciljevi su: brzi i efikasniji razvoj poljoprivrede i ruralni
razvoj, poboljSanje upravljanja okoliSem, razvoj okolinske infrastrukture i energetski
potencijali, posebno obnovljivih izvora energije te unapredenje transportne
infrastrukture 1 komunikacija.

Kod zaposljavanja podciljevi su: brze stvaranje radnih mjesta kroz razvoj malih 1
srednjih preduzeca, bolje funkcionisanje trzista rada 1 aktivne politike zapoSljavanja te
razvoj viSe adekvatnog strukovnog obrazovanja. Neophodno je takvim politikama
doprinositi podvostrucenju stope zaposlenosti i tako je dovesti do nivoa tolerantnog za
EU drustvo.

Uz to treba dodati da Socijalna ukljucenost predstavlja peti cilj strategije razvoja.

8. STRATEGIJA ZAPOSLJAVANJA ZEMALJA JUGOISTOCNE EVROPE
DO 2020.

Strategijom se naglasava zajednicka vizija zemalja JIE da se do 2020. godine otvori do
jednog miliona novih radnih mjesta i to tako Sto ¢e se povecati stopa zaposlenosti sa
39% na 44%, vise nego udvostruciti ukupan regionalni trgovacki promet, povecati BDP
po glavni stanovnika u regionu sa sadasnjih 36% na 44% evropskog prosjeka te uvecati
broj visokoobrazovanih ljudi.

Na skupu su se okupili ministri privrede iz Albanije, Bosne 1 Hercegovine, Bugarske,
Hrvatske, Kosova, Moldavije, Crne Gore, Rumunije, Srbije 1 BivSe Jugoslovenske
Republike Makedonije, predstavnici Evropske komisije kao i drugih regionalnih i
medunarodnih partnera 1 inicijativa, medunarodnih organizacija te donatorske zajednice.

Cilj strategije JIE 2020 je poboljSanje uslova Zivota u regionu i vrac¢anje konkurentnosti
1 razvoja u srediSte paznje, pri ¢emu se poblize prati vizija strategije Evropske unije
Evropa 2020. Strategijom se naglasava zajednicka vizija zemalja JIE da se do 2020.
godine otvori do jednog miliona novih radnih mjesta 1 to tako Sto ¢e se povecati stopa
zaposlenosti sa 39% na 44%, viSe nego udvostruciti ukupan regionalni trgovacki promet
1 to sa 94 na 210 miljjardi eura, povecati BDP po glavni stanovnika u regionu sa
sadaS$njih 36% na 44% evropskog prosjeka te uvecati broj visokoobrazovanih ljudi za
njih 300.000 u sklopu radne snage.

Uprkos negativnim ekonomskim trendovima u veéini drzava mogucée je uz prave
politike 1 zajednickim mjerama za povecanje zaposlenosti posti¢i zaposlenost od pet (5)
posto godi$nje ¢ime bi u regionu bio stvoren milion novih radnih mjesta za Sest godina,
odnosno do 2020. godine.

Ako se ima u vidu da je prosjecan prihod u zemljama regiona tre¢ina evropskog $to
jasno govori da, ako se BiH ili bilo koja druga drzava Zeli do kraja decenije prikljuciti
Evropskoj uniji, mora poraditi na svom ekonomskom razvoju. Ciljna brojka od milion
novozaposlenih zbir je planova sedam drzava ¢lanica RTC do kraja ove godine. BiH
planira otvaranje 150 000 novih radnih mjesta do 2020. godine. U okviru ovih mjera,
njih 16, posebno se istice liberalizacija usluga u regionu osnivanjem jedinstvenog trzista
za javne nabavke. Uz to, u oblasti investicija predvidena je zajednicka promocija prema
stranim investitorima.

9. KLASTERI KAO MOGUCNOST PRIVREDNOG RAZVOJA

Razvoj preduzetniStva 1 stvaranje uslova za brzi rast MSP-ova predstavlja prvi i
najvazniji oslonac u stvaranju radnih mjesta. To mora biti sistemski uklopljeno u
poboljsanje politicke, poslovne 1 investicione klime, fizicke i socijalne infrastrukture 1
politickih institucija, transfera tehnologija i1 njithovu dogradnju kroz komercijalne
inovacije proizvoda 1 proizvodnih procesa naroCito unutar klasterskih inicijativa,
diverzifikaciju finansijskih Sema 1 instrumenata te specifi¢no kroz ruralnu zaposlenost.

U danaSnjem poslovnom svijetu malo i srednje preduzetniStvo svakodnevno se susrece s
brojnim izazovima kao §to su brze 1 stalne promjene, konkurentnost, globalizacija,
globalne strateske krize 1 sli¢no. Prilikom postavljanja strategije, na globalnom nivou,
neizbjeZno je pitanje: Na koji nain ostvariti 1 odrzati konkurentnost? Odgovor na
navedeno pitanje od klju¢nog je znacCaja za rast i razvoj svakog poslovnog sistema.
Koncept klastera jedno je od mogucih rjeSenja za opstanak malog 1 srednjeg
preduzetniStva, podsticanje inovacija 1 privrednog razvoja podrucja na kojem oni djeluju
te ostvarivanje konkurentske prednosti poslovnih subjekata koji ulaze u takvu vrstu
strateSkog saveza.

Klaster je geografski koncentrisan skup medusobno povezanih kompanija koje
medusobnim umreZavanjem poboljSavaju svoj nastup na trziStu i postizu kompetentne
prednosti, tj. stvaraju viSak vrijednosti — dobiti (profit). Danas je koncept klastera
postala ideja u konkurentnosti u ekonomskom razvoju. Oni oponaSaju velike
multinacionalne kompanije u sferi MSP. Opsti zakljucak je da je preduzecu bolje biti u
klasteru nego vani.

Preduzece koje u podrucju svog djelovanja zeli nadmasiti konkurente, mora pronalaziti
mjere kojima Ce to ostvariti. Mjere mogu biti:

o kvalitet

¢ minimalni troskovi

e minimalno trajanje

¢ maksimalna ili dovoljna proizvodnja.

Ostvariti konkurentnost preduzeca, pa 1 privredni razvoj podrucja na kojima ona djeluju,
moguce je projektima koji se temelje na novim znanjima, vjeStinama i inovacijama. To
je moguc¢e medusobnim povezivanjem preduzeca, njihovih dobavlja¢a 1 potrosaca u
klastere.

Koncep klastera prihvacen je kao jedno je od mogucih rjeSenja za opstanak malog i
srednjeg preduzetnisStva, poticanje inovacija 1 privrednog razvoja podrucja na kojemu
oni djeluju te za ostvarivanje konkurentske prednosti poslovnih subjekata koji ulaze u
takvu vrstu strateskog saveza.

Da bi zemlja uopste mogla razmisljati o svom razvoju 1 privlaenju stranih investicija,
odnosno sa da bi se mogla upustiti u nadmetanje s konkurentima, potrebno je udovoljiti
nekim kriterijima koji su osnovni preduslovi privlacenja stranih investicija:

e Politicka stabilnost,

e Stabilnost nacionalne ekonomije

e Povoljno poslovno okruzenje

e Infrastrukturna izgradenost

e Kredibilitet vladine politike

Uz to kao poseban strateski cilj zasluzuje socijalna ukljucenost. Socijalno ukljucivanje
predstavlja i1 drustvenu i1 ekonomsku kategoriju razvoja koja kroz socijalne investicije 1
razvojne transfere ulaze u znanje, obuku, zdravlje 1 druge vidove izjednacavanja
mogucnosti za zivot i rad posebno ranjivih ciljnih grupa.

Kljuéni je cilj povecanje socijalne uklju¢enosti, podizanje participacije neaktivnog,
obeshrabrenog stanovniStva i1 ponovna integracija u drustveni zivot, trziSte rada te
izjednacavanje mogucénosti za isti. Na ovaj nacin, ocCekuje se postepeno znatno
smanjenje opterecenja na socijalna davanja, te povecanje udjela onih koji doprinose
ekonomskom razvoju i time se otvara prostor za odrZiv sistem socijalnog osiguranja
narocito uslijed trenda starenja populacije.

Sve to namece potrebu da su u sistemu socijalne zasStite potrebne korjenite promjene.
Struc¢njaci ukazuju da bi sveobuhvatna reforma morala biti bazirana na tri osnovna
elementa: smanjenje opterecenja javnih resursa, vecoj efikasnosti prvenstveno
reindustrijalizacija zemlje, a tre¢e promjena smjera u kojem trenutno ide troSenje
socijalnih naknada, te promjene krajnjeg cilja, podjela prema onima kojima su ta
sredstva najvise potrebna.

ZAKLJUCAK

1z naprijed izlozenog proizilazi da BiH i zemlje Jugoisto¢ne Evrope u posljednjih deset
godina nisu vodile racionalnu ekonomsku politiku, da ne kazem da su vodile promasenu
ekonomsku politiku. U tom periodu desilo se niz negatovnih kretanja kao $to su:

- Sprovela se katastrofalna privatizacija umjesto generacijske prilike da se
preporodi privreda, privatizacija se pretvorila u veliku pljacku,

- Novi vlasnici su uzeli velike kredite od banaka 1 umjesto da novac upotrijebe za
razvoj preduzeca i1 rast osnovne djelatnosti, izvlacili su ga preko offshorova
firmi 1 doveli firme na rub propasti,

- Politicari su lagali govoreci da je spas u stranim investicijama 1 privatizaciji, ali
nam se svima to Cesto znalo obiti o glavu. Dovoljno je samo spomenuti
kompanije poput zvorni¢kog Bir€a 1 sarajevskog Feroelektra. Prvi je opljackao
strani investitor, a drugi dotukao domaci kapitalista. I u jednom 1 u drugom
sluaju novim vlasnicima je u prvom planu bilo izvlacenje kapitala iz
privatizovanih firmi.

Sve to namece potrebu da se u narednom periodu usmjerimo:
- Prema domacim investitorima,
- Pravljenju li¢nih karti za javna preduzeca,
- Postavljanju javnih preduzca na zdrave noge,
- Nove okvire za privatizaciju
- Reformu sistema socijalne zastite
- Smanjenje nameta za rad,
- Stimulisanje privrede, posebno malih i srednjih preduzeca
- Okretanje novog lista u ekonomskoj politici.

Strani insvestiorti nisu spasioci BiH nego domaca privreda, a strani investitori su dobro
dosli.

Sto se ti¢e javnih preduzeéa potrebno je postavljati stru¢ni menadzment i da se ide ka
principu javno-privatno vlasniStvo. Osim toga potrebno je da:
- Svaka ekonomija treba da poc¢iva na domacoj privredi
- Strani investitori su dobrodosli, ali treba napraviti sistem u kojem ¢e domaci
privrednici imati motiv za investiranje

Glavni fokus ekonomske politike mora da bude domaca privreda i to prije svega realni

sektor industrije jer ona stvara sredstva za rast i razvoj privrede 1 povec¢ava BDP, a time
stvara 1 materijalnu osnovu za otvaranje novih radnih mjesta.

Razvoj preduzetniStva 1 stvaranje uslova za brzi rast MSP-ova predstavlja prvi i
najvazniji oslonac u stvaranju radnih mjesta. To mora biti sistemski uklopljeno u
poboljsanje politicke, poslovne 1 investicione klime, fizicke i socijalne infrastrukture 1
politickih institucija, transfera tehnologija 1 njithovu dogradnju kroz komercijalne
inovacije proizvoda 1 proizvodnih procesa naroCito unutar klasterskih inicijativa,
diverzifikaciju finansijskih Sema 1 instrumenata te specifi¢no kroz ruralnu zaposlenost.

Zbog situacije u kojoj se nalazi nasa privreda jedini izlaz je u podrSci za razvoj malih 1
srednjih preduzeca koja bi imala vlastitu proizvodnju i time direktno uticala na izvoz i
rast budZeta, a ne da se budZet finansira iz kredita $to moze imati nesagledive posljedice
za privredu 1 stanovniStvo kako danas tako 1 u buduénosti.

Sve to treba da doprinese povecanju zaposlenosti kako bi se do 2020. godine znacajno
povecao broj zaposlenih, a broj nezaposlenih sveo na podnossljiv nivo.

To bi znacilo da su BiH 1 zemlje regiona usmjerene ka ubrzanju razvoja 1 dostizanja
takvog ekonomskog polozaja koji bi garantovao normalno funkcionisanje BiH i ostalih
zemalja u Jugoistocnoj Evropi i1 njihovoj znac¢ajnijoj ulozi u Evropi 1 u Sirim globalnim
tokovima.

